
Pertahan kedaulatan - Kongres Permuafakatan
Melayu tubuh sekretariat tetap

Oleh Maznah Mohd. Arsad

JOHOR BAHRU 4 Mei - Kongres
Permuafakatan Melayu yang
berakhir di sini hari ini sebulat
suara bersetuju menubuhkan
sekretariat tetap dikenali Majlis
Muafakat Melayu Malaysia
(MMMM) bagi memantau,
mempertahankan dan
melaksanakan semua tuntutan
berkaitan kedaulatan Melayu.

Ketua Satu Gabungan Penulis
Nasional (Gapena), Prof.
Emeritus Tan Sri Dr. Ismail
Hussein berkata, sekretariat itu
akan ditubuhkan dalam tempoh
terdekat dengan penglibatan
jawatankuasa terdiri daripada
badan bukan kerajaan (NGO) Melayu.

IKRAR... Para peserta Kongres Permuafakatan Melayu membaca
ikrar yang terkandung dalam resolusi pada hari terakhir kongres itu di
Johor Bahru, semalam.

“Harus difahami, jika kerajaan tidak mengendahkan dan mengambil kira serta tidak

melaksanakan satu pun pandangan kongres ini, ia seolah-olah kerajaan menolak suara

akar umbi,” katanya.

Menurut Ismail, meskipun sekretariat itu tidak mempunyai kuasa eksekutif, ia akan
membina saluran untuk menyampaikan mesej kepada kerajaan dan Perdana Menteri,
Datuk Seri Abdullah Ahmad Badawi.

“Pada prinsipnya kita akan jadikan MMMM sebagai tempat rujukan dan wadah rasmi
bagi menggerakkan apa juga resolusi yang telah kita persetujui dalam kongres yang
berlangsung selama tiga hari,” ujar Ismail pada sidang akhbar selepas mengumumkan
resolusi yang dicapai pada Kongres Permuafakatan Melayu di Pusat Konvensyen
Antarabangsa Persada di sini.

Katanya: “Keputusan menubuhkan MMMM dibuat setelah mengambil kira suara-suara
daripada sebahagian 2,100 peserta yang mewakili 200 NGO yang menyertai kongres
ini.

“Mereka mahu MMMM berfungsi sebagai sebuah sekretariat. Penubuhan badan ini
merupakan sebahagian daripada ikrar yang terkandung dalam resolusi kongres.”

Resolusi Kongres Permuafakatan Melayu yang mengandungi pelbagai tuntutan bagi
mempertahankan kedudukan Melayu diserahkan kepada Sultan Johor, Sultan
Iskandar, dalam satu majlis ringkas di Istana Bukit Serene di sini petang ini.

Ia mengandungi tuntutan yang merangkumi aspek perlembagaan, politik, ekonomi,
agama Islam, bahasa Melayu, pendidikan,

sosial dan budaya termasuk syor menubuhkan MMMM.

Ismail yang juga Pengerusi Kongres Permuafakatan Melayu yakin semua resolusi yang
dimaktubkan dalam kongres itu akan dijadikan pegangan masyarakat Melayu dan
diguna pakai oleh kerajaan.

“Walaupun kongres bertemakan ‘Kedaulatan Melayu Paksi Kewujudan Bangsa’ ini
digerakkan oleh NGO Melayu yang terdiri daripada para budayawan, ilmuwan,
teknokrat, ahli perniagaan, usahawan, peniaga kecil dan orang ramai, kami yakin
suara-suara kami yang mewakili peringkat akar umbi akan didengari oleh kerajaan,”
katanya.

Menurut beliau, keyakinan itu diperkukuhkan dengan pengalaman beberapa kongres
yang pernah diadakan sebelum ini apabila kerajaan mengambil kira pandangan yang
dicadangkan dalam kongres-kongres itu untuk membantu melaksanakan agenda
perjuangan bangsa dan agama.

Beliau memberikan contoh, menerusi Kongres Bahasa dan Persuratan Melayu yang
diadakan pada tahun 1956, kerajaan bersetuju menubuhkan Dewan Bahasa dan
Pustaka (DBP).

Ditanya bagaimana Kongres Permuafakatan Melayu dapat menyuarakan kepentingan

Melayu di Pulau Pinang yang kini dipimpin oleh kerajaan bukan Melayu, beliau berkata,

pihaknya akan menggunakan cara terbaik untuk menyampaikan tuntutan Melayu.

“Jika mereka ingin menjadi pemimpin yang baik, mereka perlu menjaga kepentingan
semua (kaum) dengan sebaik mungkin,” ujar Ismail.

Waktu Solat Kuala Lumpur

Subuh 5.48
Zohor 1.15
Asar 4.29
Maghrib 7.20
Isyak 8.31

Klik untuk waktu solat kawasan lain
DARI TUTOR.COM.MY

1 Dapatkan Pakej Pembelajaran Online yang boleh
membantu anda berhadapan peperiksaan dengan penuh
yakin!! 33

BANCIAN

Jika anda adalah seorang pembaca akhbar dan
pelayar Internet, apakah tabiat anda berhubung
pemilihan bahan bacaan?
~ Saya melayari Internet untuk membaca bahan
“ yang tidak terdapat di dalam akhbar.
Saya melayari Internet untuk membaca bila
(. saya terlepas membeli atau membaca di
akhbar.
Saya melayari Internet untuk mendapatkan
(. bahan atau mendalami sesuatu perkara yang
pernah saya terbaca di akhbar.
Saya melayari Internet semata-mata kerana
([ ingin menjimatkan kos daripada membeli
akhbar.

(. Saya hanyalah seorang perayau Internet

IKLAN Teks

® Cyber Slim Center - 10kg dalam 30 hari

>> Langsingkan badan secara selamat, semula jadi

® SmartStudy - Kursus Motivasi & Teknik Belajar
Bersama Osman Affan

® Pusat Pelangsingan Online Anda, turun 5-30kg.

>> Rahsia Mudah Langsing. Ketahuinya.

¢ Tiara Beach Resort... The Place To Be. 23-Acre Man-
Made Beach Resort. PD Largest MICE Venue.

